
Finansrapportering pr 2.tertial 2017 
 
 

Rådmannen sitt framlegg til vedtak: 
Finansrapportering pr 2.tertial 2017 vert tatt til etterretning.  
 

 
20.09.2017 Kommunestyret: 
Handsaming i møtet: 

Økonomisjef Nina Erdal svarte på spørsmål om finansrapporteringa. Ho gjekk igjennom 
detaljar om nokon av postane.  
 
Rådmannen sitt framlegg til vedtak vart samrøystes vedteke.  

 
 

 

 
KS- 032/2017 Vedtak: 

Finansrapportering pr 2.tertial 2017 vert tatt til etterretning.  
 

 

 
Dokument som ikkje er vedlagt: 
Reglement for finans- og gjeldsforvaltning, vedtatt 30.juni 2016.  
 
Kva saka gjeld: 



I samsvar med reglement for finans- og gjeldsforvaltning vert det lagt fram ein rapport som 
viser status for forvaltning av ledig kapital, aksjar og oversikt over lån og låneopptak.   
Reglement for finans- og gjeldsforvaltning skal vedtakast kvar kommunestyreperiode, oftare 
ved behov.  
 
Finansplassering 
Innskot og aksjar: 

· Renta i Sparebanken Vest (SPV) er pr august 1,0 % på driftskonto, fondskonto og 
skattetrekkskonto. Renta i DNB er på 0,1 %.   

· Kommunen har sidan 2007 hatt aksjar i Nordisk Areal Invest as. Aksjane vart kjøpt for 
kr 4 mill. Den siste eigedomen i Nordisk Areal as vart selt i 2016 og kommunen har fått 
tilbakebetalt tidlegare innbetalt kapital med totalt kr 1 076 542,50.  Når likninga for 
2016 og 2017 er godkjent vil restverdien bli utbetalt til aksjonærane. Den siste 
utbetalinga er estimert til ca kr 1,3 pr aksje noko som for Samnanger sin del vil utgjere 
kr 50 891. Endeleg avvikling av selskapet er planlagt å skje i løpet av 2017. 

· Pengemarkedsfondet ”Pluss-fondet” har ein verdi pr. 31.08.17 på kr 264 755,55 noko 
som er ein verdioppgang på kr 2 757,79 frå 01.01.17 (1,05 %).   

· Likviditeten er god. 

 
 
Lån og rentevilkår 

·  Lånegjelda er pr 31.08.17 på 226,85 millionar kroner.  
·  43 % av lånegjelda er med bunde rente. Kravet i finansreglementet er at det skal vera 

mellom 20 % og 70 % med bunde rente. 2 mindre lån i Husbanken går over på flytande 
rente frå 01.09.17.  

·  Styringsrenta som vert fastsett av Norges Bank har stått uendra på 0,5 % sidan 18.03.2016. 
Neste rentemøte er 21.09.2017. Renta vil mest sannsynleg bli ståande uendra.  



 
 
 
 
 
 
 
 
 


